
తాలాంకనందినీపరిణయము









	క.	
ధారలఁ దగి సకలాలం

కారంబులు, వడియు కందగతిలక్షణ వి

స్తారంబగు హయములు శృం

గారకవిప్రోక్తమైన కావ్యముఁ బోలెన్.

	క.	
తా నుచ్చైఃశ్రవ మట తన

పై నొక వృద్ధశ్రవుండు బలురౌతట మి

న్నానె నని వేల్పుతేజిన్

ధీనిధిని హసించు [1]హీంకృతిన్ బురి హయముల్.



	 91







	చ.	
తమ పదవేగమున్గొనిన తార్క్ష్యుపదాహతిలో నణంగు నా

గములకు భీతి జెందు నునుగాడ్పులకున్ బురివిచ్చి కూలు సూ

నముల శరంబులన్ మరుఁ డణంచఁగ భీతివహించునట్టి చి

త్తముల నధఃకరించి త్వరితంబున మించి గమించు ఘోటముల్.

	మ.	
ఘనచక్రప్రభచే సువర్ణరుచు లాకాశస్థలిన్ నిండ చై

త్రనవస్ఫూర్తి నవక్రగామితము నుద్యత్పద్మరాగప్రభా

జనకంబై శరవర్షనాస్పదముగా ఛాయామనోహారమై

కనులు జూడఁగ భానుమండల మనంగా నొప్పె తేరు ల్పురిన్.

	చ.	
హరికులిశాతిభీతిని మహార్థిని డాగిన శైలజాల మీ

హరిపురిలో నుపేంద్రుని సహాయబలంబున క్రొవ్వి యాపురం

దరుని వివాదుకుం బిలుచుదారి నవాతవిఘాతకేతనాం

బరపరహస్తసంజ్ఞల నభంబునకానె రథంబు లాపురిన్.

	ఉ.	
కేసరిమీసము ల్సటలు గీల్చి మరల్చి పెగల్చి మేటియ

బ్బాసికరాసిదూసి శరభమ్ముల ఱొమ్ముల నెమ్ము లూడ్చి య

త్రాసత బెబ్బులిం దఱిమి ధట్టియు నెట్టియు కట్టి వ్రేతు రా

సీసపుగుండ్లపోలికను చిక్కటిమిక్కటియెక్కటు ల్పురిన్.

	↑ ఘీంకృతి. ' రా' , ప్రా.

